
SHKURTIME

BE Bashkimi Evropian
CEAS Sistemi i Pérbashkét i Azilit né Bashkimin
Evropian

EURODAC Databaza e té& dhénave pér regjistrimin e
gjurméve té gishtave pér ¢éshtjet e azilit né BE

GJEDNJ Gjykata Evropiane pér té Drejtat e Njeriut

KEDNJ Konventa Evropiane pér té Drejtat e Njeriut
UNCHR Komisioneri i Larté i Kombeve t& Bashkuara pér
Refugjatét

I. NE VEND TE HYRJES

Qysh prej fillimit té Pranverés Arabe dhe veganérisht krizés né
Siri, gjendja lidhur me emigrantét dhe refugjatét né kérkim té
njé jeté mé té sigurté jashté vendeve té tyre éshté pérkeqésu-
ar sé tepérmi. Me miliona njeréz tashmé kané kérkuar azil, né
vecanti né Shtetet Anétare t& Bashkimit Europian ku si porté
hyrése kané shérbyer kryesisht vendet e Mesdheut.

Sipas té dhénave t&é UNHCR-sé gjaté vitit 2016 numri i
azilkérkuesve, qé kané mbérritur né Evropé nga deti éshté
161,900, prej té ciléve 147,437 kané hyré né Greqi. Ndérkohé, 45%
e kétyre azilkérkuesve kané origjiné siriane, 24% afgané, 15% ira-
kiané dhe pjesa tjetér nga vende t& ndryshme.

Pesé vendet e BE-s& me numrin mé té larté t& kérkesave jané:
Gjermania, Franca, Suedia, Italia dhe Mbretéria e Bashkuar. Sé&
fundmi, ka pasur njé fluks masiv té azilkérkuesve té cilét kané
pérdorur si njé uré kalimi tranzit vendet e Ballkanit Peréndimor
drejt BE-s&, apo dhe raste té tilla ku ata kané géndruar né kéto
vende duke kérkuar azil.

Pér mé tepér, gjaté viteve 2014 dhe 2015 mijéra qytetaré té
Ballkanit Peréndimor u larguan pér t& kérkuar azil né vendet
BE-s&, vecanérisht né Gjermani, me arsyetimin e gjendjes sé
mjeruar ekonomike. Kjo situaté po kércénon té drejtén ndér-
kombétare t& refugjatéve, Sistemin e Pérbashkét Evropian pér
Azilin, standardet e kérkuara nga KEDNJ dhe legjislacionet
kombétare té refugjatéve té disa vendeve. N&é njé kontekst mé té
gjeré rrezikohet sé tepérmi rritja e ndjenjave té ksenofobisé dhe
racizmit né té gjithé Evropén.

Gjendja aktuale pér ¢éshtjet e azilit né Evropé kérkon vémendjen
dhe trajtimin né ményrén e duhur pér zgjidhjen e késaj situate,
ku pérvec té tjerave kérkohet bashképunimi dhe shprehja e
vullnetit t& miré té gjithé vendeve té kontinentit té vjetér.

Né kuadér té késaj problematike éshté mjaft e domosdoshme
dhe e nevojshme pérmirésimi i njohurive lidhur me standardet
e sé drejtés ndérkombétare pér té drejtén e azilit, té cilat jané
thelbésore pér t& pasur njé adresim té sakté té situatés si dhe
miréfunksionimin e sistemeve legjislative dhe gjygésore né té
gjitha vendet e Ballkanit Peréndimor.



II. NOCIONET BAZE

Mbrojtja ndérkombétare mund té pérkufizohet si “té gjitha ve-
primet, té cilat kané pér géllim té sigurojné akses dhe gézim té
barabarté té té drejtave té grave, burrave, vajzave dhe djemve té
mbrojtur nga Komisioneri i Larté i Kombeve té Bashkuara pér
Refugjatét (UNHCR), né pérputhje me legjislacionin né fuqgi
(duke pérfshiré kétu legjislacionin ndérkombétar pér mbrojtjen
humanitare, té drejtat e njeriut dhe té refugjatéve).

Kjo mbrojtje pérfshin ndérhyrjet nga Shtetet ose UNHCR né
emér té azilkérkuesve dhe refugjatéve pér té garantuar té drejtat,
siguriné dhe mirégenien e tyre, té cilat njihen dhe garantohen
né pérputhje me standardet ndérkombétare. Ndérhyrje té tilla
pérfshijné: respektimin e parimit t& non-refoulement’, parimin e
sigurisé, té drejtén pér njé proces té rregullt pér pérfitimin e sta-
tusit té refugjatit, respektimin e standardeve té trajtimit njerézor
dhe zbatimi i zgjidhjeve afatgjata.

Azilkérkues éshté njé person, i cili kalon kufijté ndérkombétaré
pér shkak té frikés nga persekutimi. Pérkufizohet késhtu, pér
sa kohé gé nuk ka marré ende pérgjigje apo vendimin mbi
kérkesén e tij pér té pérfituar statusin e refugjatit. Derisa kérke-
sa té shqyrtohet, azilkérkuesi ka té drejté t& mos kthehet né ven-
din e origjinés. Sapo merr statusin e refugjatit apo ndonjé status
tjetér p.sh. mbrojtje humanitare, azilkérkuesi quhet refugjat apo
person qgé ka pérfituar azil.

T Shih nenin 34 t& Konventés sé Gjenevés 1951.

Migrimi i detyruar éshté zhvendosja jo e vullnetshme e njé
personi me qéllim gé t i shpétojé njé konflikti t& armatosur,
njé situate dhune, shkeljes té t& drejtave té tij/saj, njé katastrofe
natyrore, ose njé katastrofe té shkaktuar nga njerézit. Ky term
pérdoret pér zhvendosjet e refugjatéve dhe zhvendosjet e de-
tyruara té popullsive ndérmjet shteteve.

Hyrja né ményré té paligjshme nénkupton kalimin e kufijve pa
pérmbushur kushtet e domosdoshme pér té hyré né ményré té
ligjshme né territorin e njé shteti.

Débim éshté akti pérmes té cilit njé shtet largon njé shtetas té
huaj, gé¢ ndodhet brenda territorit té atij shteti, pas refuzimit t&
pranimit ose ndérprerjes sé lejes pér té géndruar.

Deportimi éshté akti pérmes té cilit njé shtet largon njé shtetas
t& huaj, g&¢ ndodhet brenda territorit t& atij shteti, pas refuzimit
té pranimit ose ndérprerjes sé lejes pér té géndruar. Ndérsa
kthimi i migrantéve mund té jeté spontan apo i asistuar (dhe
pér kété arsye pérfshin njé element té réndésishém si¢ éshté
vullneti), deportimi éshté ekzekutimi i menjéhershém i largimit.

Urdhri i débimit éshté akti g& ndalon géndrimin né territorin e njé
shteti. Urdhéri jepet né rastet kur individi ka hyré né ményré ilegale
ose nuk éshté i autorizuar té géndrojé mé né territorin e atij shteti.

Ri-atdhesimi éshté njé nén-kategori e migrantéve té kthyer
dhe i referohet refugjatéve gqé kthehen né vendet e tyre té ori-
gjinés, t& burgosurve t& luftés sipas Konventés sé& Gjenevés té
vitit 1949, civiléve né kohé lufte dhe diplomatéve né kohé krize,
sipas Konventés sé& Vjenés pér Marrédhéniet Diplomatike dhe
Konsullore, respektivisht té vitit 1961 dhe 1963.



Vend i sigurt origjine pérdoret pér té pércaktuar vendet té cilat
prezumohen se jané té sigurta pér té jetuar bazuar né sistemin
demokratik té géndrueshém, si edhe zbatojné traktatet ndér-
kombétare té té drejtave té njeriut.

Shtetésia dhe Pashtetésia. Pér t>u konsideruar shtetas né bazé
té ligjit do té thoté gé:

»  njé individ duhet té plotésojé kushtete parashikuara pér
shtetésiné né legjislacionin e njé shteti, ose;

» individit i &shté dhéné shtetésia pérmes njé vendimi té
marré nga autoritetet kompetente.

Shumica e njerézve konsiderohen shtetas né kuadér té ligjeve té
shtetit ku personi ka lindur (jus soli), ose ligjeve té shtetit nga i
cili kané shtetésiné prindérit e personit té& lindur (jus sanguinis).

NEé bazé té Konventés sé New York-ut té vitit 1954 dhe té drejtés
zakonore ndérkombétare njé person pa shtetési éshté dikush,
i cili nuk konsiderohet shtetas nga legjislacioni né fuqi i asn-
jé shteti. Marrja né shqyrtim e rasteve té individéve pa shtetési
&shté njé ndér detyrat kryesore t&¢ UNHCR-sé.

Ri-strehimi &shté transferimi i refugjatéve nga vendi ku ata
kané kérkuar azil né njé shtet tjetér qé ka réné dakord pér t'i
pranuar ata si refugjaté duke ju dhéné zgjidhje té pérhershme si¢
&shté marrja e shtetésisé sé atij shteti. UNHCR-sé i éshté dhéné
mandati, gé t& mund té sigurojé si zgjidhje t& géndrueshme ri-
strehimin, kjo edhe pérmes bashképunimit me shtetet anétare.
Ri-strehimi nuk éshté njé e drejté dhe shtetet nuk kané asnjé
detyrim pér té pranuar refugjatét népérmjet kétij procesi.

Dokumenti pérfundimtar i Konventés sé Gjenevés 1951. © UNCHR

ITI. KUADRI LIGJOR

Dokumenti ndérkombétar kryesor, g8 garanton té& drejtat e
refugjatéve &shté Konventa e Gjenevés e vitit 1951 dhe Protokolli

i vitit 1967 né lidhje me Statusin e Refugjatit.

Gjithashtu, t& drejtat e refugjatit garantohen edhe nga:

» Deklarata Universale pér té Drejtat e Njeriut’;

» Traktati pér Funksionimin e Bashkimit Evropian®;

»  Karta e té Drejtave Themelore té Bashkimit Evropian.

Konventa Evropiane pér té Drejtat e Njeriut nuk
pérmban asnjé nen, gé garanton né ményré specifike

té drejtat e azilkérkuesit ose refugjatit. Megjithaté,
rikthimi i njé individi nga pikat kufitare ose nga ¢do
vend tjetér, i cili gjendet brenda juridiksionit té njé shteti
dhe pér rrjedhojé vendosja e kétij individi né rrezik
potencial pér t'iu nénshtruar torturés ose trajtimit a
ndéshkimit ¢njerézor ose degradues ndalohet nga neni
3 i Konventés. Né raste ekstreme rikthimi, ekstradimi ose
pérjashtimi mund té ngrejé edhe njé ¢éshtje né kuadér té
nenit 2 KEDNJ, i cili garanton té drejtén e jetés.




Pérpos parashikimeve t& sipérpérmendura né Bashkimin
Evropian vepron Sistemi i Pérbashkét i Azilit, i themeluar né
Tampere té& Finlandés si pasojé e konflikteve né Ballkan né
vitet 1999-2004. Ky Sistem éshté i ndértuar né bazé té njé séré
rregulloresh dhe direktivash, té cilat jané pjesé e legjislacionit
dytésor t& Unionit.

Sistemi i Pérbashkét i Azilit
né Bashkimin Europian

Direktiva mbi

Procedurat e Azilit Direktiva e Kualifikimit

Direktiva mbi Kushtet e
Pritjes sé Azilkérkuesve

Rregullorja EURODAC

Funksionimi i Sistemit té Pérbashkét té Azilit né BE.

Rregullorja Dublin Il

Direktiva mbi Procedurat e Azilit parashikon térésiné e pro-
cedurave dhe dokumentave gé njé azilkérkues duhet t& pérm-
bushé pér t& kérkuar azil. Kjo direktivé parashikon si do té pro-
cedohet me kérkesén e tij/saj, si mund t” a apelojé vendimin, si
edhe kushtet specifike té& intervistés pér kérkesén pér azil.

Direktiva e Kualifikimit pércakton kriteret se cilét persona do
té konsiderohen azilkérkues ose persona té cilét po i shman-
gen njé rreziku nga vendi i origjinés. Kjo direktivé ndihmon
shtetet e BE-sé& pér t& harmonizuar ményrén e pérzgjedhjes sé
kérkesave pér azil. Gjithashtu, parashtron njé séré parimesh si

ai i moskthimit, parimi i asistencés sociale, i té drejtés pér inte-
grim dhe akomodim né shoqgériné e shtetit anétar etj.

Direktiva mbi Kushtet e Pritjes pér Azilkérkuesit vendos
kushtet minimale té trajtimit dhe t& gendrave, té cilat presin
dhe strehojné azilantét. Gjithashtu, ajo pérmban standarde pér
ndihmén mjekésore, ushqimin dhe mundésité e punésimit pér
azilantét. Kjo Direktivé éshté miratuar né kuadér té respektimit
té té& drejtave té& njeriut, specifikisht neneve referuese té
KEDNJ-sé.

Rregullorja EURODAC ka pércaktuar sistemin e identifikit té
azilkérkuesve, té cilét sapo hyné né vendin ku do té kérkojné azil
regjistrojné shenjat e gishtérinjve né sistemin me té njéjtin emér.

Rregullorja Dublin III vendos rregulla mbi ekzaminimin e
kérkesave pér azil né shtetet anétare t& Unionit. Qé&llimi i kétij
legjislacioni éshté t& shmangé mbivendosjen e kérkesave, qé
béhen nga té njéjtét azilanté né shtete t& ndryshme té BE-sé dhe
né Islandg, Litenshtein, Finlandg, Zvicér dhe Norvegji, duke
qartésuar se cili shtet do té keté pérgjegjési pér shqyrtimin e
kérkesés. Kjo rregullore éshté parapriré nga rregullorja Dublin
I dhe Dublin II.

Né bazé té késaj rregulloreje azilkérkuesit kané mundésiné pér
té ankimuar vendimin pér transferimin nga njéri prej vendeve
nénshkruese té rregullores drejt vendit té paré né té cilin ai ka
shkelur si azilkérkues.

Pas vendimit té Gjykatés sé Strasburgut M.S.S kundér Belgjikés
dhe Greqisé gjaté intervistds, q& i nénshtrohen azilkérkuesit
jané shtuar disa pyetje specifike lidhur me elementét
relevantg, pér té pércaktuar nése klauzola e sovranitetit duhet



té zbatohet pér té shmangur trajtimin e mundshém cnjerézor
ose degradues té personit né fjalé, né rastin e transferimit né
njé shtet tjetér pérgjegjés.

Pas vendimit t¢ GJEDNJ-sé Tarakhel kundér Zvicrés, autoritetet
e vendeve nénshkruese té Rregullores Dublin duhet té ndérmar-
rin masa parandaluese ndaj rrezikut, g&¢ mund t"i kanoset shén-
detit t& njé azilkérkuesi né rast transferimi né njé vend tjetér
pérgjegjés pér trajtimin e kérkesés sé tij sipas rregullores.

Tre jané rastet kur konsiderohet se azilkérkuesi ka shkelur
pér heré té paré né njé shtet té ndryshém nga ai né té cilin po
kérkon azil:

»  Personi ka kérkuar azil né até shtet;
»  Eshté ligjérisht prezent, p.sh. zotéron Vizé té atij shteti;

» Ka té regjistruara shenjat e gishtérinjve né sistemin
EURODAC né até shtet.

i Deklarata Universale pér té Drejtat e Njeriut Neni 14 “Cdo njeri ka té
drejté té kérkojé dhe té gézojé té drejtén pér azil né vende té tjera,
né rast persekutimi, kegtrajtimi”.

ii Traktati pér Funksionimin e Bashkimit Evropian Neni 2 “Bashkimi
ka né themel vlerat e respektimit té dinjitetit té& njeriut, lirisé,
demokracisé, barazisé, shtetit té sé drejtés dhe respektimit té té
drejtave té njeriut, duke pérfshiré té drejtat e personave gé u pérka-
sin pakicave...” Neni 6 “1. Bashkimi njeh té drejtat, lirité dhe parimet
e parashikuara né Kartén e té Drejtave Themelore té Bashkimit
Evropian, daté 7 dhjetor 2000, si¢ u pérshtat né Strasburg , mé 12
dhjetor 2007, e cila ka té njéjtén fuqi ligjore me Traktatet”.

ii Karta e té Drejtave Themelore té Bashkimit Evropian Neni 18 “E
drejta pér azil duhet té garantohet duke respektuar rregullat e
Konventés sé& Gjenevés té 28 korrikut 1951 dhe Protokollit té 31
janarit 1967 né lidhje me statusin e refugjatéve dhe né pérputhje
me Traktatin Themelues té Komunitetit Evropian”.

13 .



. 14

IV. KUSH PERFITON NGA STATUSI
I AZILKERKUESIT?

Statusin e refugjatit e pérfitojné té gjithé ata azilkérkues té cilét
gjenden:

a) pérballé njé gjendje frike té& bazuar pér shkak té:
»  arsyeve racore;
»  besimit;
»  kombésisé;
»  pjesémarrjes né njé grup shogéror; apo
»  opinionit té tyre politik.

b) jashté vendit té shtetésisé sé tyre dhe e kané t& pamundur
t"ja besojné veten mbrojtjes sé atij shteti;

¢) ose jané persona pashtetési, g¢ ndodhen jashté ish-vend-
banimit té tyre t& zakonshém dhe si rezultat i ndonjé ngjarje
e kané té pamundur té rikthehen né até vend.

Megjithaté, ¢cdo person gé nuk i plotéson kushtet e dhénies sé
statusit té refugjatit dhe qé jep prova se né vendin e tij &shté i
ekspozuar ndaj kércénimeve té rénda si:

a) dénimi me vdekje;

b) tortura ose dénimet a trajtimet ¢njerézore ose degraduese;

c) &shté subjekt i njé kércénimi té réndsg, t& drejtpérdrejté ose
individual kundér jetés ose vetes sé tij pér shkak t& njé
dhune té pérgjithésuar, qé gjeneron njé situaté konflikti té ar-
matosur té brendshém ose ndérkombétar, pérfiton statusin e
mbrojtjes subsidiare.



Pérjashtimi nga mbrojtja e refugjatéve

Individét pérjashtohen nga statusi i refugjatit, né rastet kur né
ngarkim tyre ka arsye serioze pér té konsideruar se:

a) kané kryer njé krim kundér pages, njé krim lufte apo njé
krim kundér njerézimit;

b) kané kryer njé krim té réndé jashté vendit té strehimit para
pranimit té tij né vend si refugjat;

¢) jané deklaruar fajtor pér akte né kundérshtim me géllimet
dhe parimet e Kombeve té Bashkuara.

A mundet qé njé person pa shtetési té jeté dhe refugjat?

Pashtetésia nuk pérbén persekutim nén pérkufizimin e refu-
gjatit té pércaktuar né Konventén pér Refugjatin e vitit 1951, por
ajo mund té jeté njé element i persekutimit t& marré né ményré
té pérmbledhur me faktoré té& tjeré. Hegja arbitrare e shteté-
sisé mbi baza diskriminuese mund té krijojé shkage pér njé
friké t& bazuar mbi persekutimin, vecanérisht kur rezulton né
pashtetési. Konventa e Gjenevése 1951 garanton té drejtat e refu-
gjatéve, duke pérfshiré dhe ata qé jané pa shtetési, ndérkohé qé
Konventa e vitit 1954 éshté projektuar pér personat pa shtetési,
té cilét nuk jané refugjaté. Né rastet kur njé person kulaifikohet
pér té dy statuset, prevaluese &shté Konventa e Refugjatit té vitit
1954.

V. TE DREJTAT DHE DETYRIMET
QE DERIVOJNE NGA STATUSI I
REFUGJATIT

Parimi i mosdiskriminimit kérkon gé e drejta dhe politikat e
shteteve nuk duhet té parashikojné trajtim té ndryshém ndaj mi-
grantéve, duke kufizuar hapésirén e dallimeve gé njé shtet mund
t& béjé midis shtetasve t& vet dhe migrantéve. Shtetet duhet t&
japin njé justifikim té pranueshém pér dallimet e parashikuara
né aktet ligjore apo praktike.

Parimi i moskthimit i ndalon shtetet gé t& kthejné mbrapa, té
débojné ose ekstradojné njé person té caktuar né territoret ose
shtetet ku ka dyshime té& bazuara se individit né fjalé i kércéno-
het jeta ose liria, pér shkak té racés, besimit, kombésisé, anétaré-
sisé né njé grup té caktuar shoqgéror ose pér shkak té& bindjeve
té tij politike.




Personat qé gézojné mbrojtje nga parimi i moskthimit jané:
»  Refugjatét - personat qé kané fituar statusin e refugjatit;

»  Azilkérkuesit - Personat gé ende nuk e kané fituar sta-
tusin e refugjatit, por gé e pretendojné njé gjé té tillé né
bazé té kritereve qé ka vendosur veté Konventa e vitit
1951.

Shtetet palé mund té mos zbatojné parimin e moskthimit né
kéto dy raste

»  Jané persona pér té cilét ka arsye t& besohet se paragesin
rrezik pér siguriné publike dhe kombétare té& kétij shteti;

» Jané dénuar pér kryerjen e njé krimi té réndé jo-politik.

Té drejtat themelore t& garantuara nga KEDNJ dhe instrumenta
té tjera ndérkombétare t& detyrueshme pér t u respektuar nga
cdo shtet pér ¢cdo azilkérkues apo refugjat jané:

» Edrejtae jetés

» Ndalimi i genocidit

» Ndalimi i skllavérisé

»  Ndalimi i torturés, trajtimit ¢njerézor dhe degradues

» Ndalimi i diskriminimit racial dhe sistematik

» E drejta e vetévendosjes

»  E drejta pér trajtim njerézor gjaté periudhés sé ndalimit
» Ndalimi i ndéshkimeve penale prapavepruese

» E drejta e barazisé para ligjit

Strehimi - Konventa e Gjenevés parashikon gé& Shtetet Palé
duhet t'u akordojné refugjatéve gé& géndrojné ligjérisht né
shtetet e tyre, banesa me kushte sa mé té pérshtatshme té jeté e
mundur, dhe né ¢do rast, jo mé pak té favorshme se té huajt qé
gjenden né té njéjtén situaté.

Rastet e refugjatéve vulnerabél meritojné trajtim té vecanté.
Sipas Direktivés sé Pritjes refugjaté dhe azilkérkues vulnerabél
quhen personat e kétyre grupeve:

»  personat me aftési té kufizuar;

»  té moshuarit;

»  prindér té vetém;

»  gra shtatzéna;

»  té miturit;

»  viktima té trafikimit.
Direktiva e Pritjes v& né dukje mundésiné pér identifikimin e
hershém té nevojave té personave vulnerabél pér té pérgatitur

procedurat e trajtimit t& vecanté pér ta kur jané né proces té
vlerésimit té statusit t& refugjatit.



VI. SI MUND TE MBROHEN
AZILKERKUESIT

Kérkesa pér azil mund té paragitet né pikat kufitare t& njé shteti
duke pérfshiré dhe aeroportin, ose né agjencité shtetérore pér
migracionin. Sapo njé azilkérkues paraqget njé kérkesé pér azil,
autoritetet e pajisin até me informacionin e nevojshém mbi
Rregulloren Dublin.

Pas paraqitjes sé kérkesés, autoritetet duhet t& vendosin nése
kérkesa duhet té refuzohet pér shkak té& konsiderimit vend
i sigurt i origjinés apo pérgjegjésiné e njé shteti tjetér pér
shqyrtimin e kérkesés pér azil.

Faza e paré e procedurés &shté procedura e pranueshmérisé
dhe konsiston né vlerésimin nga ana e autoriteteve mbi pran-
ueshméring e kérkesés.

Pas pérfundimit té kétij shqyrtimi né fazén e dyté vlerésohet
themeli nése azilkérkuesit duhet t"i jepet statusi i refugjatit.

Né kété moment mund té pérballet me dy pérgjigje té mundshme
nga ana e autoriteteve:

a. Refuzimikérkesés;

b. Deklarim i kérkesés si haptazi e pabazuar.

Azilkérkuesi mund té apelojé vendimin e shkallés sé&

paré si pér pranueshméring, ashtu edhe pér themelin.

Efekti pezullues ndalon shtetin prités té& débojé azilkérkuesin.
Ky efekt vepron kur azilkérkuesi ka ndérmarré njé apel kundér
vendimit qé shqyrton themelin e kérkesés. Ndérkohé qé, apeli
kundér njé vendimi mbi papranueshmériné e kérkesés nuk ka
efekt pezullues dhe duhet té dorézohet brenda afateve té pércak-
tuara né legjislacionin e vendit prités.

Rastet e mos lejimit té veprimit té efektit pezullues jané:

»  kur azilkérkuesi éshté pérpjekur pér té mashtruar mbi
identitetin e tij té vérteté, kombésiné apo vértetésiné e
dokumenteve té tij;

» mungojné arsyet pér persekutim;

» pabazueshméria e pretendimeve té azilkérkuesit lidhur
me rrezikun qé do t& pérballet;

» né rastet kur éshté léshuar njé urdhér débimi apo
ndalimi pér hyrjen e azilkérkuesit né shtetin prités pér-
para paraqitjes sé kérkesés pér mbrojtje ndérkombétare.

Megjithaté, gjykatat mund té japin efekt pezullues né rast se
ekziston rreziku pér shkelje té parimit t& moskthimit.

Sé bashku me vendimin pér refuzimin e kérkesés pér pérfiti-
min e statusit t& refugjatit léshohet njé urdhér débimi, pérvec
rasteve kur ekzistojné arsye, gé lidhen me mundésiné e cenimit
té sé& drejtés sé jetés sé geté familjare dhe private sipas nenit 8
t& KEDNJ-sé, ku kjo e drejté prevalon mbi rendin dhe interesin
publik.

Azilkérkuesit mund té dérgojné njé ankim pér marrjen e njé
mase té& ndérmjetme né Gjykatén Evropiane pér té Drejtat e

AZI L I u jepet personave té cilét u largohen
persekutimit ose démeve serioze té jetés.

Shenjat e gishtérinjve té ¢do aplikanti merren
Procedura e aplikimit pér azil &éshté dhe regjistrohen né njé sistem té dhénash
tashmé e ngjashme né té gjithé qé quhet EURODAC. Kjo ndihmon qé té
BE-né. (Direktiva mbi Procedurat e identifikohet shteti i cili éshté pérgjegjés pér
Aplikimit pér Azil) shqyrtimin e aplikimit pér azil.

(Sistemi i Dublinit)

Azilkérkuesit marrin té ardhura ose materiale gjaté kohés
sé géndrimit né njé shtet té caktuar, si psh. Ushgim dhe
strehim. (Direktiva mbi Kushtet e Pritjes pér Azilkérkuesit)

Azilkérkuesi merret né intervisté nga njé punonjés i
trajnuar mbi legjislacionin e BE-sé, sé bashku me njé
interpretues, né ményré qé té pércaktohet nése aplikanti
mund té kualifikohet pér marrjen e statusit té Azilkérkuesit
dhe ndihmén shtesé. (Direktiva mbi Kualifikimin dhe
Direktiva mbi Procedurat pér Aplikimin pér Azil)

ur jepet statusi i refugjatit ose n
Fillimisht statusi i refugjatit nuk i jepet aplikantit , shtesé, ato i japin personit njé sér
por ky vendim mund té apelohet né gjykaté. drejtash si: e drejta pér té aplikuar pér
leje géndrimi, pér té punuar apo pér
té pérfituar nga sistemi shéndetsor.
(Direktiva mbi Kualifikimin)

Gjykata konfirmon vendimin
eparé pér té mos i dhéné
aplikantit statusin e reugj;
Ai/ajo mund té kthehet né
vendin e origjinés ose né njé
vend tjetér tranzit.

Gjyjkata hedh poshté vendimin
negativ pér té mos i dhéné statusin e
refugjatit emigrantit.

Procesi — Si mbrohet njé azilkérkues




Njeriut, né bazé té Rregullit 39 té Rregullores sé& Gjykatés dhe né
zbatim té nenit 34 t&¢ KEDNJ-sé.

Masat e ndérmjetme t& GJEDNJ-sé jané vendime urgjente, &
zbatohen vetém né rastet e ekzistencés sé njé rreziku té pa-
shmangshém, pasojat e té cilit nuk mund té ndreqgen.

Gjykata e Strasburgut vleréson nése ekzistojné arsye té bazuara
se azilkérkuesit i rrezikohet jeta, ose do té jeté subjekt i njé
keqtrajtimi né rast kthimi né vendin e origjinés, t& drejta kéto té
garantuara nga nenet 2 dhe 3 i KEDNJ-sé. Pranueshméria ose
jo e masave té ndérmjetme nuk apelohet. Megjithaté, kéto masa
nuk kané ndikim mbi vendimin pérfundimtar t& GJEDNJ-sé
pér céshtjet né fjalé. Masat e ndérmjetme kané fuqi deri né pér-
fundim t& procesit gjygésor prané Gjykatés sé Strasburgut. Pér
rrjedhojé, azilkérkuesit nuk mund té deportohen deri né pérfu-
ndim té kétij shqyrtimi gjygésor.

